
sþ. 129. Tillaga til þingsályktunar [126. mál]
um skipulag fólks- og vöruflutninga.

Flm.: Davíð Aðalsteinsson, Páll Pétursson, Sigurgeir Bóasson, Alexander Stefánsson.

Alþingi ályktar að fela ríkisstjórninni að láta gera áætlun um skipulag fólks- og vöru-
flutninga innanlands í þeim tilgangi að auka hagkvæmni í rekstri og bæta þjónustu. Áætlun
þessi nái til landsins alls, en fjalli um flutningakerfi hvers landshluta sérstaklega.

Greinargerð.
Öryggi og hagkvæmni í flutningum hefur ómetanlega þýðingu í efnahagslegum og fé-

lagslegum skilningi. Gerðar eru auknar kröfur um þjónustu en jafnframt hagkvæmni í
rekstri, en hvort tveggja kallar á skipulag. Mikið fjármagn er bundið í samgöngu-
mannvirkjum og samgöngutækjum. Aukin nýting þessara fjármuna hefur því mikið þjóð-
hagslegt gildi. Ýmsar hugmyndir hafa komið fram um skipulagsbreytingar sem stuðlað gætu
að aukinni hagkvæmni flutningakerfisins og bættri þjónustu. Bent hefur verið á uppbyggingu
umferðarmiðstöðva fyrir farþega og vörur og endurskipulagningu sérleyfisleiða og vöru-
flutninga með tilliti til þeirra. Jafnframt hefur oft verið rætt um möguleika þess að sameina
hina ýmsu flutninga innan héraðanna. Einnig hefur iðulega verið vikið að nauðsyn þess að
samræma flutninga á landi, sjó og í lofti þannig að yfirburðir hverrar greinar nýtist sem best
þar sem við á.

Flutningsmenn telja eðlilegt að ríkið hafi frumkvæði að þeirri skipulagsvinnu sem þessi
tillaga gerir ráð fyrir. Nú þegar hefur nokkuð verið að gert, því nýlega var til dæmis lokið við
skýrslu nefndar um skipulag samgangna á Norðurlandi og s.Lsumar var lögð fram áfanga-
skýrsla nefndar um samgöngur á Vestfjörðum.

Samkvæmt þeirri tillögu, sem hér er flutt, skal taka mið af þörfum einstakra byggðarlaga
með tilliti til hagsmuna heildarinnar þannig að samræming verði tryggð.


